
Тема: Күп  иярченле  кушма  җөмләләр.
Максат: күп иярченле кушма җөмләләрне билгели белергә өйрәнү, схемада күрсәтү күнекмәсе булдыру, якташ язучылар иҗаты белән кызыксыну тәрбияләү.
Дәрес тибы: УМ кую һәм чишү.
Җиһазлау: дәреслек (Татар теле: Татар урта гомуми белем  бирү мәкт.8 нче сыйныфы өчен/ М.З.Зәкиев), тест сораулары, проектор, Д.Гайнетдинова “Таң җиле” китабы.
Дәрес барышы:
1.Оештыру өлеше.
- Исәнмесез, укучылар.  Хәерле көн!
-Көннәр хәерле булсын!
-Көннәребез хәерле булсын дигән теләктә дәресебезне башлап җибәрәбез. 
2. Актуальләшерү.
- Алдагы дәресләрдә без сезнең белән кушма җөмлә төрләрен карап үттек. Өйгә эш итеп сезгә тест материаллары бирелгән иде. Әйдәгез хәзер шуларны карап, анализлап китик. 
(экранда тест сораулары күрсәтелә, шуларга карап анализ ясала.)
1.Җөмлә төрен билгеләгез. Наил йокысыннан уянганда, кояш шактый күтәрелгән иде инде.
1. Гади җөмлә.
2. Тезмә кушма җөмлә.
3. Иярченле кушма җөмлә.
Көтелгән җавап:  иярчен вакыт җөмләле синтетик иярченле кушма җөмлә. Иярчен җөмлә үзе ияргән кисәктән ераклашкан,  шунлыктан өтер куела.
2. Иярчен җөмләнең төрен билгеләгез. Ул боларны аңлар хәлгә килгәндә, абыйсы хастаханәдә ята иде.
1. иярчен  сәбәп җөмлә
2. иярчен вакыт җөмлә
3. иярчен аергыч җөмлә
4. иярчен тәмамлык җөмлә
Көтелгән җавап:  иярчен вакыт җөмләле синтетик иярченле кушма җөмлә.
Иярчен җөмлә үзе ияргән кисәктән ераклашкан,  шунлыктан өтер куела.
3.  Иярчен җөмләнең төрен билгеләгез. Иң куанычлысы шул: аңа әнисе Теләче кибетеннән менә дигән өр-яңа ботинкалар алып кайтты.
1. иярчен аергыч җөмлә
2. иярчен рәвеш җөмлә
3. иярчен хәбәр җөмлә
4. иярчен  шарт җөмлә
Көтелгән җавап:  иярчен хәбәр җөмләле аналитик иярченле кушма җөмлә. Мөнәсәбәтле сүз кергән баш җөмлә иярчен җөмләдән алда килгән, шунлыктан өтер куела.
4. Иярчен җөмләнең төрен билгеләгез. Тагын төртсәң, әнигә әйтәм.
1. иярчен  шарт җөмлә
2. иярчен  сәбәп җөмлә
3. иярчен ия җөмлә
4. иярчен кире җөмлә
Көтелгән җавап:  иярчен шарт  җөмләле синтетик иярченле кушма җөмлә.
Иярчен җөмлә үзе ияргән кисәктән ераклашкан,  шунлыктан өтер куела.
5. Иярчен җөмләнең төрен билгеләгез. Әни борчылмасын дип әйткән идем.
1. иярчен  сәбәп  җөмлә
2. иярчен вакыт  җөмлә
3. иярчен тәмамлык җөмлә
4. иярчен максат  җөмлә
Көтелгән җавап:  иярчен максат  җөмләле синтетик иярченле кушма җөмлә.
Иярчен җөмлә ияртүче сүз янында килгән, шунлыктан өтер куелмый.
Үзбәя  (укучылар үзләрендә киткән хаталарны барлап, нәтиҗә ясыйлар)
   Әлеге җөмләләр барысы да якташ язучыбыз Д.Гайнетдинова хикәяләреннән алынган иде. Дания Гайнетдинованың “Каен җиле” китабына җир-су, урман-болыннар –яшәү мохите, шулай ук дуслык-туганлык, әхлак, тугрылык хисләре белән өртелгән лирик һәм фәлсәфи хикәяләре тупланган. 
 3. Яңа тема өстендә эш алып бару.  без Дания Гайнетдинова хикәяләреннән алынган җөмләләргә мөрәҗәгать итүебезне дәвам итәрбез. Максатны билгеләп үтик. Сез үзегез өчен  нинди максат куярсыз? 
  Көтелгән җавап:  
 1. Язучы иҗаты белән танышырга телим.
 2.  Язучы хикәяләреннән иярчен җөмләләрне табарга  телим.
 3. Иярчен җөмлә төрләрен ачыкларга телим.
- Яхшы, әйдәгез алга таба танышуны дәвам итик. Җөмләләрне укып, иярчен җөмлә төрләрен күрсәтеп үтик әле.  
(Слайдлар күрсәтелә)
1 сл. Язучы һәм аның “Каен җиле” китабы
2 сл. Туган  як чәчәкләре ( шул исемдәге хикәясеннән)
3 сл.  Ак күбәләк патшалыгы мәллә,
         Тоташ актан бүген бөтен җир. (“Сихри кыш”)
 Ә иртән, ай каядыр китеп яшеренгәндә, кар өсте салкын күк төсен хәтерләтә иде. (“Кышын төннәр яктырак”  хикәясеннән) (кыш турында рәсемнәре)
- Көтелгән җавап:  иярчен вакыт җөмләле синтетик иярченле кушма җөмлә.
4 сл. Көзге урман  
Җәй белән саубуллашу берникадәр моңсу булса да, көзнең үз матурлыгы, үз муллыгы, берни белән чагыштыргысыз алтын-кызыл төсләре бар.
-Көтелгән җавап:  иярчен кире  җөмләле синтетик иярченле кушма җөмлә.
5 сл. Туган як яме 
Еллар үткән саен, бу хис аеруча көчәя генә. (“Сагыш” хикәясеннән)
- Көтелгән җавап:  иярчен вакыт җөмләле синтетик иярченле кушма җөмлә.

6 сл. Укы, чагыштыр, нәтиҗә яса. 
    Әйдәгез, хәзер исә бергәләп  ике баганада бирелгән җөмләләрне укып чагыштырыйк. Әлеге җөмләләр бер-берсеннән нәрсә белән аерыла? 
1)Наил йокысыннан уянганда, 2) кояш шактый күтәрелгән иде инде.
1)Язлар җиткәч, 2) кыр казларының моңсу гына тонык тавышлары ишетелгәч, 3) Бибигайшә әбинең йөзендә елмаю чаткысы күренә. 
  Димәк,  нәтиҗә ясап нәрсә әйтә алабыз?
 Көтелгән җавап:  I җөмләдә оештыручы үзәк -2, II җөмләдә- 3. Икедән артык иярчен җөмләсе булган кушма җөмлә күп иярченле кушма җөмлә дип атала. 
Бу – без өйрәнәсе тема.
4. Ял итү.
5. Теманы ныгыту. 
 (
    
3. Баш җөмлә
)Ә  хәзер, әйдәгез әлеге җөмләгә схема төзеп карыйк.

 (
1.Иярчен вакыт җөмлә
) (
2. Иярчен вакыт җөмлә
)            

Көтелгән җавап:  иярчен җөмләләр икесе дә вакыт җөмлә, димәк бу- тиңдәш иярүле кушма җөмлә.
 (
3. Баш җөмлә
)1.) Игеннәр бик уңган булса да, 2) көннәр коры тору сәбәпле,3) быел ялан эше үз вакытында тәмам булды.
 
 (
2. Иярчен 
сәбәп
 җөмлә
) (
1.Иярчен кире җөмлә
)            


Нинди  нәтиҗә ясый алабыз?
Көтелгән җавап:  иярчен җөмләнең берсе кире җөмлә, икенчесе сәбәп җөмлә,димәк бу- тиңдәш түгел иярүле кушма җөмлә.
     6. Күнегүләр эшләү.
147 нче күнегүне укучылар дәфтәрдә эшли.
1 нче җөмләнең схемасы
 (
1. Баш җөмлә
)
                           
 (
2.Иярчен ия җөмлә
) (
3
. Иярчен 
ия
 җөмлә
)            

 (
2.Иярчен шарт җөмлә
) (
3.Баш  җөмлә
) (
1
.Иярчен 
кире 
җөмлә
)2 нче җөмләнең схемасы


 (
2. Баш җөмлә
)3 нче җөмләнең схемасы
 (
3
. Иярчен 
хәбәр 
җөмлә
)                           
 (
1.Иярчен сәбәп җөмлә
)            

 (
2. Баш җөмлә
)4 нче җөмләнең схемасы

 (
2.Иярчен сәбәп җөмлә
) (
3
. Иярчен 
сәбәп 
 җөмлә
)            

Үзбәя. Укучылар  үзләренең эшләренә нәтиҗә ясыйлар.
7. Дәрескә нәтиҗә ясау. 
Димәк, нинди нәтиҗә  ясый алабыз?
Көтелгән җавап:  күп иярченле кушма җөмләләр берничә төргә бүленә: тиңдәш иярүле, тиңдәш түгел иярүле, бер-бер артлы иярүле .
8. Өй эше. 
1) 148 нче күнегү күчереп язарга, җөмләләрнең схемасын төзергә.
2) Әдәби әсәрдән 3 төргә җөмлә табып язарга.
9. Йомгаклау.

